
Abstract 

In a general way, poetry is considered to be an important foundation in literature as a whole and poetry 

in general. Since the beginning of the stage of human life, each stage has its own use and until now, it has its own 

color and importance in all its forms. It is also considered as an important tool. The poet tells his story through 

elements. 

Historical elements are one of the types of elements found in modern poetry in the south of the country. 

the poets still use it in their poetry. they use the historical ones. as it is clear that the Kurmans have seen very 

difficult periods in their history. the modern poets have used the historical ones for the success and problems of 

the Kurmans in the way of the historical ones. This is clear from the attention of the new poet Kurmanç. He uses 

historical elements in his poems. 

Kurte 

Hêma bi  awayekê giştî  bi binemayekê giring dihê jimartin dinva edebiyatan de bi tevahî û helbestê bi 

taayetî. Hêma her ji destpêk a qûnaxa jiyana merovî hebûne û her qûnaxekê li gorey jiyan a xwe karanî ye û heta 

niha rengvedan û giring a xwe bi hemû cûreyên xwe  hebû ye. Herweha hêma weke amrazekê giring dihê jimartin. 

Helbestvan bi rêya hêmayan behsa naxê xwe bike.  

Hêma yên dîrokî yek ji wan cûreyê hêmayane Di helbest a nûxaz a başûrê welat de dihê dîtin. 

helbestvanan hêma di helbest a xwe de karanîne.hêma yên Dîrokî kar anî ne.çûnkû weke eşkere Kûrmanç di dîrok 

a xwe de qûnaxên pir sehmet dîtne.helbestvanên nûxaz hêma yên dîrokî ji bo serhatî û dert û kolên kûrmancan bi 

rêka hêma yên dîrokî derbirî ne.ev yeke ji bal helbestvanê nûxazê Kûrmanç eşkere dibe.di helbestên xwe de hêma 

yên dîrokî kar anî ne. 

Kilîtbêje: Hêma, Hêma yên Dîrokî, Helbesta Nûxaz, Mohsîn Qûçan 

 

 

 

Özet 

 

Genel anlamda şiir, bir bütün olarak edebiyatta ve genel olarak şiirde önemli bir unsur olarak kabul edilir. 

İnsan yaşamının başlangıcından bu yana her aşamanın kendine has bir kullanımı vardır ve günümüze kadar tüm 

biçimleriyle kendine has bir renk ve öneme sahiptir. Aynı zamanda önemli bir araç olarak kabul edilir. Şair 

hikâyesini unsurlar üzerinden anlatır. 

Tarihi unsurlar ülkenin güneyinde modern şiirde bulunan unsur türlerinden biridir. Şairler hala tarihi 

olanları kullanıyorlar çünkü Kurmanların tarihlerinde çok zor dönemler görmüşler, modern şairler ise Kurmanların 

başarıları ve sorunları için tarihi olanları kullanmışlar. Tarihsel olanlardan ise yeni şair Kurmanç'ın şiirlerinde 

tarihi unsurlara dikkat etmesinden anlaşılmaktadır. 

Anahtar Kelimeler: Hema, Tarihsel Hema, Nukhaz Şiiri, Muhsin Quçan 

 ملخص

الإنسان، لكل مرحلة بشكل عام، يعتبر الشعر أساساً مهماً في الأدب ككل والشعر بشكل عام. منذ بداية مرحلة حياة 

استخدامها الخاص، وحتى الآن لها لونها وأهميتها بكل أشكالها. ويعتبر أيضا أداة مهمة. يحكي الشاعر قصته من خلال 

 العناصر.

العناصر التاريخية هي أحد أنواع العناصر الموجودة في الشعر الحديث في جنوب البلاد. ولا يزال الشعراء 

دمون تلك التاريخية. فمن الواضح أن الكرمان شهدوا فترات صعبة للغاية في تاريخهم. وقد يستخدمونه في شعرهم. يستخ

استخدم الشعراء المعاصرون الشعراء التاريخيين لنجاح ومشكلات الكرمان على طريقة الشعراء التاريخيين. وهذا واضح 

 من اهتمام الشاعر الجديد كورمانش. يستخدم العناصر التاريخية في قصائده.

 : هيما، هيما التاريخية، شعر النوخذ، محسن قوجانلكلمات المفتاحية

 

 کورتە

شێوەکێ گشتی ب رەگهزەکێ گرنگ دهێته هژمارتن دناڤ ئهدەبياتان ب گشتی و هوزانێدا ب تايبهتی. هێما ههر ژ  هێما ب

رهيناينه ههتا نوکه رەنگڤهدان و دەسپێکا قوناغێن ژيانا مروڤی ههبووينه و ههر قوناغهکێ ل ديڤ پێدڤياتيا ژيانا خۆ بکا

گرنگيا خۆ ههبوويه ب ههمی جورێن خۆڤه، ههروەسا هێما وەك ئامرازەکێ گرنگ دهێته هژمارتن و کهرەستهيهکێ 

سهرەکييه ل دەڤ هوزانڤانان کو ب شێن ب رێکا وان هێمايان دەربرينێ ژ ئهوان تشتێن ڤهشارتی د ناخێ خۆدا بکهن، ئهڤجا 

 يت دناڤ هوزانێن خۆدا ب کاردهينيت. ژبهر ههر هوکارەکێ ب

هێمايێن مێژوويی ژی ئێکه ژ ئهوان جورێن هێمايان کو هوزانڤانان پهنا بۆ بريه بۆ ب کارهينانا ئهوان هێمايان، کو هێمايێن 

مێژوويی رولهکێ گهلهکێ گرنگ دناڤ هوزانێدا ههيه، چونکی وەکو يا ديار ئهم کورد د مێژوويهکا زەحمهتدا بورينه، 

ئهڤجا هوزانڤانێن نويخواز ژی ئهڤ چهندە وەك دەليڤه ب کارهينايه و گهلهك روويدان و سهرهاتيێن مللهتێ کورد ب رێکا 

هێمايان دەربرينه و د ناڤ هوزانێن خۆدا يێن رەنگڤهداين، محسن قوچان ژی وەکی هوزانێن ديترێن کوردی ژ هێمايان بێ 

ا مه فهر ديت ئهم ئهوان هێمايان ديار بکهين يێن کو گرێدايی ب مێژوويڤه و د بههر نهبوويه و ڤالاهيهکا زور گرتييه، لهوم

 هوزانێن هوزانڤانيدا رەنگڤهداين.

 هيما، هيمايين ميژوويی، شعرا نووخاز، محسن قوچان كی:رهيڤين سەپە

     پێشەکی

 :ناڤونيشانێ ڤهکولينێ 

نويخازا کورديدا هوزانێن )محسن  ئهڤ ڤهکولينه ل ژێر ناڤونيشانێ ) بهرجهستهکرنا هێمايێن مێژوويی دهوزانا 

 قوچان( وەك نموونه( هاتييه دەستنيشان کرن. 

 :گرنگييا ڤهکولينێ 

ه دان چێدبيت گرنگييا ڤهکولينێ د ئهوێ چهندێ دايه کو مه ههولدايه بابهتهکی ههلبژێرين کو کێم ئاماژە پێ هاتبيت    

 وەك بهشهك ژ ڤهکولينهکێ دا ئاماژە پێ هاتبيته دان، بهلێ مه وەك ڤهکولينهکا سهربهخۆ سهرەدەری ل گهل کريه.

 :سنورێ ڤهکولينێ 

نويخازا کورديدا،  ئهڤ ڤهکولينه يا سنوردارکريه ب ناڤونيشانێن خوڤه ) بهرجهستهکرنا هێمايێن مێژوويی دهوزانا          

تهڤ  -می وی ب ناڤی ل بهرسڤکامهبوفردباريترههبه ، مهرگرتينههوزانێن )محسن قوچان( وەكو نموونه وه  ت مهلبههه

 ديوانێن هوزانڤانينه(.

 :رێبازێن ڤهکولينێ 

 شروڤهکاری( هاتييه ب کارهينان. –د ئهڤێ ڤهکولينێدا رێبازا ) وەسفی 

   :پەيکەرێ ڤە کولينێ 

پشکا ئێکێ: باسێ تيوريه ب ناڤێ )هێمايان  ليستا ژێدەران ژ دوو پشکان پێکهاتيه، ڤهکولين ژ بلی پێشهکی و ئهنجام و 

ب گشتی ، کو تێدا باسێ ) پێناسه، زاراڤ،سهرهلدان، جور ، گرنگی، هوکار( هێمايان هاتينه کرن. پشکا دوويێ پراکتيکيه، 

  نێن )محسن قوچان(دا ( هاتينه کرن.کو تێدا باسێ ) ژياناما )محسن قوچان( ، رەنگڤهدانا هێمايێن مێژوويی دهوزا

 هێما ب گشتی .1

 هێما وەك زاراڤ :      .1.1

هێمايان ژی وەکی ههر بابهتهکێ دی چهندين زاراڤێن جودا بۆ هاتينه بکارهينان ههر زمانهکێ زاراڤهکێ جودا      

ئاسۆ وعەمەر  (ههيه بۆ هێمايان وەکی ))هێما بهايهکێ ئيستاتيکی شعری و رولهکێ گرنگێ ل بنياتێ شعريدا ههيه((

 (sam)وەرگێراييه ، ل ( symballein)ل کارێ يونانی (symbol-)سمبول ((د بنهرەتدا زاراڤێ..(١٦٤،ل٢٠٠٩مستەفا،

يان ههر دەڤهرەکا  ب واتا )پيتهپێدان و رێزگرتن(پێکهاتييه و زڤريتهڤه بۆ پارچهيهك خهزەف(boleinl)ب واتا) ل گهل( و 

ب واتا هاڤێتنا  تايبهت کو بۆ مێڤانان ب کاردهينان يان )وەك ديارييهك بۆهێزکرنا پهيوەندی دناڤبهرا واندا پێشکێشدکر يان

وێ،ناڤێ وێژی  و رامانا ، رامانا ههڤبهش دوو تشتان د ئێك رێرەودا ، ئهڤ دووتشته : هێماJeter ensemble -ههڤبهش

(symbolon)  واته نيشانه يان دروشم يان هێما.د ناڤ نويخوازيێدا تشت دکهڤن نه بۆ مهبهستا ديرکهفتنێ ، بهلکی نێزيکتر

پهخشان سابير حهمهد، ) ی واتا حهرفی )رەمز(بيرا مه دينيت کو ب رامانا )کومکرن( دهێت((.دبن و ئێکودوودگرين، ئهڤهژ

و د زمانێ  (symbol)و د ئسپانيدا  (combo)و د روسيدا  ( symbol)ئهڤ زاراڤه) د فهرەنسيدا , (  .٦-٥،ل٢٠١٢،

د زمانێ )ئنگليزی و  )     ( ١٧ل ، ٢٠١٦-فەتاح،  ) (فارسيدا زاراڤێ  رەمز و سمبل و سيمبول و نماد بکاردهێن(.

  و د زمانێ عهرەبيدا )الرمز(. (symbol)ئهلمانيدا 

زاراڤێ هێمايان ))زاراڤێ بنهرت و   .(٢٢٤،ل٢٠١٣)نهێلی،، د زمانێ کورديدا ) رەمز ، هێما ، جهڤهنگ( بکاردهێن(.

مەحمەدی ) ,زمانڤانيه بۆ دەسپێکێ يا پێدڤيه((بنجينهيێ هێمالوژيييه. ههروەسا زاراڤێ هێمايان بۆ ههر کار و چالاکييهکا 

'' قودامه بن جهعفهر'' سهبارەت )هێما(ی وەکی زاراڤ د کتێبا ''نقد النصر''دا د هاتيه:   ) ٢٢٤،ل٢٠١٣،    مەحەويی،

خودا ))ئاخڤتنکهرێن ئهوی سهردەمی وەختێ دڤيا مهبهستێن وان ب گشتی ڤهشارتيبن و بتنێ هندەك ئاگههداربن، و د ئاخڤتنا 

کاردهێنان، ب ڤی شێوەيی هێما بۆ پهيڤ يان پيتا ، ناڤهك ژ ناڤێن گيانهوەران ،بالندە ، گيانهوەرێن کيڤی ، يان  هێما ب

تشتهکێ دی ،يان پيت ژ ئهلف و بێيان،دانيت،و ههر کهسهکێ کو بڤێت ل ناڤهروکا وێ تێبگههيت ئاگههدار بکهن. رەمز 

-https://dergipark.org.tr/tr/download/articleبکاردهێت((.)  پهيڤهکا عهرەبييه ود زمانێ فارسيدا ژی

file/539688١٨٤،ل.)        

 . پێناسێن هێمايان:2.1

ئاماژەيێ  گهلهك پێناسه بۆ هێمايان هاتينه کرن کو ههر ئێك لدويڤ پسپوريا خۆ پێناسا هێمايان کريه، ئهم ژی دێ       

 ژی :دەينه چهند پێناسهکێن گشگير و روهن ژوان 

هێما ب شێوەکێ سادە ب ڤی شێوەيی دهێته پێناسهکرن، هێما))ههمی وان تشتان ڤهدگريت کو ل جهێ تشتی ديتر       

ههروەسا ههروەکی  ,(٤٩ز،ل٢٠١٩خوشناو، ،دهێته دانان و سهرنج بۆ تشتهکێ دی دهێته کێشان، کو ئهو ب خۆ نينه((.) 

نکی ل بنهرەتدا ههر وەکی )لوتمان( دبێژيت: زمان، وەکی جورەکێ )رومان ياکوبسن( دبێژيت: ))ههمی پهيڤ هێمانه چو

احمد، )  ) هێمايان کاردکهت، بهلێ ناچێبيت ژبيرا مه بچيت ، کو پهيڤ د هێماياندا بهێزترە ژ پهيڤا ئاسايی((.

هتڤه بۆ رێژە و هێزەکا تايب دی ب ههروەسا )سوسێر( دبێژيت:)) هێما ئهوە کو تشتهکی ل جهێ تشتهکێ, (١١٣ز،ل٢٠٢٢

تنێ دڤی بواريدا  کو ئهڤ پهيوەنديه ب ئامادەبوونا راڤهکارەکی دهێته ئهنجامدان، هێما دشێت بۆ  کهسهکی دياربکهت،

)د.فهرهاد پيربال( دبێژيت: )) هێما ل دنيايهکا  ههروەسا( .( ٤٣،ل ٢٠١١مشهختی، (کهسهکی دەرببری تشتهکێ دی بيت((

ڤهشارتيڤه يان هزرەکه کو هونهرمهند بۆ کيترکرنێ و جوانکرنا بهرههمهکێ ڤهشارتی،کليلا ڤهکرنا وێ تنێ نيك خواندەڤانييه 

ب د نيشانێن کو مروڤ  (  ههروەسا )محهمهد مهعروف فهتاح( دبێژيت:))هێما بريتيه ژوان .٣٢,ل ٢٠٠٨خوشناو، (،((

) فهرههنگا ويبستهر(  ،(.٣٢ل ,    ٢٠٠٨)خوشناو،  ئێك و دووبگههين  يان ژی وەکی چهکهکێ هزرکرنێ ب کاردهينن

)نهێلی،  ))ئاماژەييه بۆ تشتهکی ل رێکا ههبوونا پهيوەندی دناڤبهرا واندا  واتا يان((ژلايێ زمانڤانيڤه پێناسا هێمايان دکهت کو

هێما ))ئهوی رولی دتێکستيدا دگێريت ب ڤی رەنگی هاتييه ديارکرن کو هێما ب کارێ ژلايهکێ ديتر ڤه  .(٢٤٥ل ،٢٠١٣،

وێنهکرنێ نا رابيت،بهلکو زارڤهکرنێ دکهت و پولکرنێ ژی ناکهت، بهلکو واتايان ب رێکا پێکڤه گرێدانا هزر و رامانان 

تييه ژ نيشانهيهکی کو دەلالهت ل سهر ههروەسا )جان مارتين( دبێژيت: ))هێما بري   ,( ٢٤٥ل, ٢٠١٣نهێلی، دەردبريت(()

،ل ٢٠١٦)رەئوف،  تشتهکی دکهت ل دويڤ رێکهفتنا، بۆ نموونه تهرازی نيشانا دادپهروەرييه، کوتر نيشانا ئاشتيێييه((

دبوارێ ئهدەبيدا هێما ب ڤی رەنگی هاتيه پێناسهکرن، ))پهيڤهکه کو دەلالهتێ ژ تشتهکێ ههسپێکری و ههسپێنهکری (, .٢٤٥

رەنگهکێ هوير و جياواز و بێ سنور ب هويرڤه و جياواز ل دويڤ خهيالا ئهديبی کو خواندەڤان د جياوازن د  دکهت ب

, )بودلێر( ب ڤی رەنگی پێناسا هێمايێ (.٨٣،ل ٢٠٠٢خالد،   )تێگههشتنا وێدا ل دويڤ رەوشهنبيری و ههستيارييا خۆ((

يا مروڤی دکهت بۆ تێگههشتنا ئايديا ب ئهگهرێ نيشانا و دکهت و دبێژيت ))هێما ههتا رادەيهکێ خوازەييه و چارەسهر

, هێما)) خودانێ ئاريشانه، دەرگههێ گرتيێ ئاريشان ڤهدکهت ، ههست بهرامبهر (١٩٠،ل٢٠٠٩مهحموود، )نواندنێڤه((

ا ئهدەبی و هونهرييه د شعرا دەمامکداردا هاتيه کو هێما ))دياردەک )  هـ دکهت(کێشێن ههيی و ئاريشێن شارستانی يێن بهرفرە

ڤهدشێريت و بڤێ رێکێ  ل شعرا ههڤچهرخا کورديدا شاعێر کهسهکێ ناڤدار و مێژوويی ههلبژێريت و خۆ دناڤ پيستێ ويدا

ئاريشان بهرچاڤدکهت, ڤێرەدا دڤێت کهسايهتيا شاعێری ل گهل کهسايهتيا هێما ئێکبگرن، واته سيفهتێن ههڤبهش د ناڤبهرا 

(ب گشتی هێما))کهرەستێ دەسپێکێ بنهرەتێ تيۆريێ هێما ) هێمالوژيی(يه کو ب رێکا   34،ل٢٠١٠ئهمين،واندا ههبن((.)

 (.  33, 2008مهحهويی،  ''هێمادانان''ڤه يا هاتيه ئاشکراکرن و دهێته ئاشکراکرن ()

تييه ،ژبلی واتا بناغێ هێما ))بريتيه ژ بکارهێنانا پهيڤهکی يان دەستهواژەکی يان رستهکێ کو ژ دوو مهبهستا خۆ ڤهشار

(ێ )) فهيلهسوف ل کتێبا ) فهيلهسوف و شێوە رەمزييهکان ( ١٩٤٥-١٨٧٤)کاسيرر()   (.١٦٩،ل٢٠٠٧مەحمود، )خۆ((.

ههروەسا پێناسهکادييا  .(١،ل ١٩٩١ حەمەد،  )دا نيك وی مروڤ بونهوەرەکێ خۆدان هێمايه بۆ شارستانيا مروڤايهتيێ ((

اتا دابيتێ يان خهلکی واتايهك دابيتێ ئهو دبيته )هێما( بۆ نموونه)ڕۆژ( وێ گاڤێ دبيته هێما هێما ))ههر نيشانهکا کو مه و

(، و هێما Zebari, R. I. K.,ve BabayiğitM.V., 2022,r.29کو واتايهکا وەکی )خوشی،ئازادی، روناهی( بهێت)

 .(٣٢ل ,  ٢٠٠٨خوشناو، ) رێکبکهڤن((دانان ل بن دەستههلاتا کومهلێ، و مهرج نينه ههمی کومهل ژ سهر ئێك گوتن 

ههروەسا ''فرويد'' د بێژيت: ))''هێما بهرههمێ خهيالێ و نه هشياريێيه''. و ههروەسا د بێژيت : '' بلنداهيا هێمايان، رادێ 

  ١٠، ص٢٠١٣هاجر طيبی،  )ئاماژەدانا وان د وەختێ نه هشياريێدا ژ ئهنجامێ کونترولکرنا ئهخلاقی کومهلايهتيدا''((.

مه چهند پێناسهك دانه هێمايان بهلێ ئهم گههشتينه وێ واتايێ هێما ئهوە: دەمێ هوزانڤان پهيڤهکی دهينيت وەك ماسکهك  (,    

بکاردهێنيت وەك چاوا مروڤهك خۆ دبن ماسکێڤه ڤهدشێريت کو خۆ ب کهسايهتيهکێ دی دياردکهت هوسا هوزانڤان ژی 

  هن ئهڤجا ژبهر چ مهبهست بيت ئهو هێمايانبکاردهينين. ههمان شێوە بکاردهێنين داکو پهيڤا مهبهست ديار نهک

 . مێژوويا سەرهلدانا هێمايان:  3.1

هێمايان ژی وەکی ههر بابهتهکێ دی مێژوويا خۆ يا ههيی))ب کارهينانا هێما مێژوويهکا کهڤن ههيه د زڤريتهڤه بۆ    

 Zebari, R. I. K., veرينێ ب کارهاتييه)سهدێيێن کهڤن و ههر ل دەسپێکا شارستانيهتا مروڤی وەك شێوازەکێ دەرب

Babayiğit, M. V., (2021b),r8  (.))دەسپێکێ وێنه هێمايێ تشتا بوو ، پاشی پهيڤان جهێ وێنهيان گرتيه ,)

مێژوويا هێما مێژوويهکا دوير و درێژە ، ))بنجينه و بناخێن وێ زڤريتهڤه بۆ زانستێ لاهوت ) ١٦٥, ل ٢٠٠٩مستهفا،

(the ology) ل ،ل گه(creed -  ههڤواتايه. ههر دەسپێکێ ب گشتی ل دروشمێ ئايينيێ و )دەستورێ باوەريا مهسحيی

هونهرێن جوان و ب تايبهتی د شعرێدا ب کارهيناييه .ههتا نوکه ل پانتايی واتاسازی و بيرکاری و لۆژيکدا، بهها و نرخێکێ 

گهل ئێك ژياينه ودپێرابوونێن ئايينی و ئاههنگاندا (.مروڤێ دەسپێکێ ))هێما ل ١٨٨,ل٢٠٠٩هێما گهلی ههيه(() مهحموو، 

( هوزان  ٩،ل٢٠١٧بکارهاتيه, ئهڤ هێمايه زێدەتر رويێ گيانهوەرەکێ پهرستنێ بۆ دکهن يان يێ مروڤهکی بوو((,) حسن،  

ن ژ وەكی ))ئێك ژ ژانرێن ئهدەبی و ژ بۆ خۆ نهمر بهێليت و روبهرێ بهلاڤبوونا خۆ بهرفرەهتر لێبکهت، مفايهکێ مهز

ژانرێن دی وەرگرتيه. بۆ نموونه: ژ شانۆيێ تهکنيهکا کاريگهر)هێما( خواستييه تا بهرههمێ خو پێشبێخيت, ب کارهێنانا 

هێما دشانۆيێدا، ب مهرەما زارڤهکهر بشێت زێدەتر ژ رولهکی د شانوگهر يهکێدا ببينيت،يان بشێت ژيانا کهسايهتێن ميتولوژی 

کبوونێ ل گهل دکهت و ب زمانێ وی دئاخڤيت, هندەك ژ سيمايێن وی وەردگريت, تا بکهت، لێ د هوزانێدا،هوزانڤان ئێ

  . )r.464).2023(, RIK ZEBARI, BR Huseein(ئهو و هوزانڤان دبنه گيانهکێ نوی، نه هوزانڤانونهکهسايهتی((

ئهرکێن سوفيگهری و ( ی، هێما ژ بۆ مهرەمهکا هونهری ب کارهينا ول دەڤ ئيتسی،)) هێما ههلگرێ چهندين )*( )ئيتس

جادوگهری يه.... د شانوگهريێن وی يێن هوزانێدا، هێما رامانا بهرزەکرن و ڤهديتنێ دبيينيت، واته ئهرکهکێ سوفيگهری 

خۆدێ  )**( ل دەڤ پاوەندی  ) (٢٣ ،ل 2010 حسن،   (,ههيه؛ لێگهريانێ ل دەروونهکێ ههڤدژێ دەروونێ خۆ دکهت((

ونا خۆدێ هوزانڤانی ويێ کهسايهتيا ديروکی يه. هوزان نڤيسينه؛ هاتن و چوون دناڤبهرا هوزانی د ههمان دەمدا،)) کومبو

ههر دوو خوداندا ههيه, ب ڤێ ئێکێ، هوزان دهێته ڤهگوهاستن بۆ سترانکيا زەلال.تا وی رادەيێ يا ل بهر وەرگری زەحمهته 

ايهتيهکا درامی يا نوی ژ کهلتورێ مروڤايهتيێ، هـ دەنگی؛ هوزانڤان دێ کهسەجوداهيێ دناڤبهرا ههردوو خوداندا بکهت, فر

ئهفسانه و هێمايان، دئاشوپا خۆدا ئافرينيت، دا خۆ ل پشت ڤهشێريت و نهچاردکهت ب بهته سهردەمێ وی تا چارەنڤێسی 

دێ شێن بێژين ))کو ئهوان هێمايان کارتێکرن ل سهر ژيانا خهلکی ههبوويه و ئهو ) ٢٣ل ٢٠١٧حسن، ) ،نيشانبدەت((

دناڤ بيروباوەر و رەوشت و تيتالێن واندا بنهجهببوون و ب کارهينانا وان ژلايێ هوزانڤانانڤه نيشانا هندێ بوو کو هێما 

ئهڤ هێمايه ل دەڤ خهلکی دناسياربوون و خهلکی ب بيهستنا وان هێمايان بير ل ئهفسانه يان چيروکان کو پهيوەندی ب 

ژ نموونێن هێمايێن بهرنياس ل دەڤ (,٨٠، ل 202خالد، ) )شتن((وێ چهندێڤه ههبوو دکر و مهبهستا هوزانڤانی دگهه

مللهتان وەکی هێمايێن ))بيرکاری و فيزيا و کيميا و هندەك زانستێن دی و ل گهل هێمايێن زمانيێن د سروشتيدا بۆ مه ماين 

روەسا ژ هێمايێن تيتالی هه ،وەکی تێکبرنا ئهنيێ هێمايه بۆ عێجزيێ و تورەبوونێ و سوربونا سهروجاڤا هێماييه بۆ شهرمێ

و ئاينی ههيڤ هێمايه بۆئاينێ ئيسلام و خاچ هێمايه ۆ ئاينێ مهسحيهتێ، ههروەسا شێر هێمايه بۆ وێرەکيێ و کوتر هێمايه 

 (   .٦ ،ل٢٠١٧علی، بۆ ئاشتييێ و سه هێمايه بۆ وەفاداريێ و دلسوزيێيه...هتد(() 

 . ئەگەرێن بکارهێنانا هێمايان: 4.1

ههتا کو ئهگهرێن دروستکرنا هێمايان بزانين، ئهم پێدڤی ب بهرسڤا ڤان پرسيارانه )) ئهرێ بۆچی ل دەمێ       

هوزانڤان دەربرينێ دکهت، تهکنيکا هێما ب کاردهێنيت؟ بۆچی ئێکسهر بوچونا خۆ،پێشکێش نه دکر؟ ئهگهر راستهوخو 

بيت ؟ ئهو چ ئهگهرن هوزانڤانی پالدەن، هێمايان د هوزانێدا پێشێشکر بوو دا چهوا هێته وەرگرتن؟ دا کارتێکرنا وێ چهند 

دێ شێين ب کورتی بهرسڤا ئهڤان پرسيارادەين: داکو خۆ پشت وان هێما ڤهشێريت  (, ٦٦، ل ٢٠١٧ حسن، ب کاربينيت؟(()

يا تايبهت بيت،  ژبهر چهند هوکارەکا يا ئێکی ب دبيت ژبهر وی سهردەمی بيت يێ تێدا ژيايی، يا دوويێ بيت ژبهر ژيانا خۆ

ژبهر وان هوکارێن مه بهری نوکه بهحسکرين,مه بهری نوکه ئاماژە ب وێ چهندێدا کو ژبهر وی سهردەمێ تێدا ژيايی 

)بيت وی دەمی ئهگهر راستهوخۆ ئاماژە دا بۆ گوتنا خۆ دبيت ژيانا وی کهڤتبوو مهترسيێ(،ههروەسا )ئهگهر راستهوخۆ 

 ,ZEBARI, R.I.K , HUSEEIN. B. R)همی کهس ژيانا وی راستهوخو ب بينينئاماژە دا بۆ ژيانا وی نهدڤيا کو ه

ABDULRAHMAN. L. M, AMEEN, S. T. M,( 2022),r.129)،  دا کارتێکرنا وێ هوزانێ يا کێم بيت

خواندەڤانی چ خوشی ژێ نهديت چونکی هێما تهمومژيێ د هوزانێدا چێدکهت ب ئهڤێ ته مومژيێ خوشێ بۆ خواندەڤانی 

چێدبيت, وەکی ئهڤ چهندا مه بهری نوکه ئاماژە پێدايی کو )ئهو هوکار، تهمومژی( ئهڤه دبنه ئهگهرێ هندێ کو هوزانڤان 

، ب کارهێنانا هێما چهند (Zebari, R. I. K. & Babayiğit, V. (2022).r.105هێمايان دهوزانێن خۆدا ب کاردهينيت)

 هوکارێن ههين کو ئهڤه ژی گرنگترنێن وانه:   

مهبهستا ئيستاتيکی: هونهرمهند ب مهبهستا پێدانا بهايهکێ ئيستاتيکی بلند و ئاستهکێ باشێ هونهری ب بهرههمێ خۆ  /١    

 و دەرئێخستنا هێزێ ئافراند ههوارێ بۆ هێمای دبهت.

مهبهستا سياسی: هونهرمهند گهلهک جاران ب ئهگهرێ مهبهستهکا سياسی و ترس ژ دەستههلاتێ ل بهرههمێن هێمايدا  /٢

                        ب کاردهنيت ب مهبهستا گوزارشتکردنێ ژ هزروبيرێن خۆ خوپاراستن ژ زوريا دەستههلاداران.                                            

کارێن کومهلايهتی:هندەك جاران هونهرمهند ب ئهگهرێن رێورەسمێن کومهلايهتی نهشێت ب ئاشکرايی هندەك تشتان هو/٣

                    )١٦٨, ل ٢٠٠٩ مستهفا،  )دەرببريت و هێمايان ب کاردهينيت.

 .جورێن هێما:5.1

 ب هندەك جورا داييه. هێما ژی وەکی ههر بابهتهکی  ژ چهندين جوران پێکدهێت مه ژی ڤێرە ئاماژە

 .هێمايێن ئەفسانەيی: 1.5.1

گهلهك بهش ژ رويدان  هێمايێن ئهفسانهيی ئێک ژوان هێمايانه کو  هوزانڤانی مفا ژێ وەرگرتی بۆ هوزانێن خۆ))

و کهسايهتيا و پهلهوانێن چيروکێن ئهفسانی بووينه هێمايێن شيعرێ و ژ لايێ شاعرانڤه ب کاردهێن، ب ئهگهرێ ئهوان 

او لێکدانهڤه واتايی بۆ ئهڤان رويدان و کهساييهتيان کرييه؛ ژبهر هندێ شاعير ب نێزکيڤه و لێکچوان بۆ سهردەمی و ئيحي

( . ههر وەکی  ١٨٧،ل٢٠١٣ئهحمهد، ،بارودوخێ خۆ ب کاردهێن، ب ئهڤێ ژی ئهفسانه دێبيته بهشهك ژ بنياتێ شيعرێ(()

انه دەلالهتهکا هێمايی ڤهشارتی تێداييه، ههر چ وەختبيت شاعری ( ئاماژە پێکرييه کو ئهفس١٩٦٠-١٩١٣))ئهلبێرکامۆ )

ههروەسا )هێمايێن ئهفسانهيی( ))ئهو هێمانه کو ئهفسانا ملی وەردگريت  (, ٢١٣ل حەمەد، )ئهڤ دەلالهته ديتن چالاك دبيت((

  و واتا دناڤ خۆدا ڤهدشێريت, وەكی

    (.٩٥،ل٢٠٠٩ئيبراهيم،)شێخێسهنعان(هێمايهبۆ)عهشقاپاك()

 ٢٠١٥عريش وريدە ،ل ناڤ ئهو هێمايێن کو شاعر بکاردهينين ئهوژی: ))سينباد ، سيزيف، تهموز ، ئيشتار.... هتد(() 

( ))سندی   .١٢ص هاجر طيبی، چهند هێمايێن دی ئهوژی :))سيزيفوس ، ئهدۆنيس، فۆنيکس، کۆترا شين(()    (..٢٠، ص

باد ، ئهژدەها، سيمهرخ ، هابيل و قابيل...( ههروەکی )نهسيمه بوسهلاح( دەربارەيی هێما ئهفسانهيێ دبێژيت: ئهو چوار 

چووڤهکێ بهرفرەه ژ ئهفسانێ وەردگريت کو لێگهريانێن وێ تێدا دلڤلڤن. واته دەمێ    نڤيسهر ئهفسانێ وەکی هێما وەردگريت 

  .(٣٣-٣٢، ل٢٠١٧علی)ی ل سهر زێدەدکهت((بهايهکێ هونهری و جوانکار

 .هێمايێن ئاينی:2.5.1

شاعر و نڤيسهران گهلهك گرنگی ب ئهڤی جوری داينه، نهخاسمه د ئهدەبێ کورديێ کلاسيکيدا ، ژبهر کو ل سهر 

ۆ د گهوههرێ ئايينی ههلبهست دهاتن ڤههاندن. ئهڤ چهندە ژی د بوو ئهگهر ، هێمايێن ئاينی مينا بن سترەکێ رولێ خ

هوزانێدا ب بينت. د سهردەمێن کهڤندا ب چاڤێن پيروز سهحکرنه ئاينی ، بهلێ د جڤاکێ نوخوازدا کو ئهو چ ژ پيروزيێ 

نزانين ئهڤێ پيروزيێ بن پێ دکهن . دئهنجامدا ئاين فاکتهرەکێ گرنگه، کۆ هێما دهێنه دارشتن د تێکستا ئهدەبيدا، ب تايبهت 

ئاين  (,٣٩-٣٨ل  ،٢٠١٦  فەتاح، ا. وەك ئهدەبا کلاسيکا عهرەبی ، کوردی و فارس)د ئهدەبا مللهتی ، خودان باوەراند

دياردەکا کومييه. ))خودێ هوزانڤانی و گهلهکێن دی تێدا بهژدارن و ژێدەرەکێ بهرفرەهه، چونکهکهلتورێ ئاينی، ژێدەرەکێ 

زەنگينێ ئيلهاما ئهدەبييه، ئهديب بابهت و نموونان ژێ وەردگرن. ئهدەبێ جيهانی پری شاکارێن ئهدەبيێن بليمهته کو مفا ژ 

ان لێگهريانێ ل هێمايهکێ گونجای دکهت و ئێکگرتن و پێکگوهورينا ئهزموونان ل گهل ئاينی وەرگرتين ، واته هوزانڤ

کهسايهتيێن ئاينی کرينه هێما و وەك شيانێن هونهری ل سهر هونهرێ خۆ زێدەکرينه کو ب دەمێن ژ ههڤدوور ب ناڤئێك 

ێنانی هێما له شيعری کلاسيکدا )زۆر جار بهکاره (.١١٦،ل٢٠١٧حسن،هلکرينه....وەك هێمايێن پێغهمبهرا و سوفيان(() 

مهينۆشيی له ئهدەبی کوردييدا لهلای شاعيرانی کلاسيک به واتا بۆ شردنهوەی بابهته مهستيهکانيش بهکار هاتووە، 

عيرفانييهکهی به واتای مهستيی و چوونه خهڵوەت و دابڕان له شته پووچهکانی دنيا ڕەنگی داوەتهوە، لهژێر ناونيشانی 

يهکێک له بابهته شيعرييهکانی شاعيرانی عيرفان و سۆفييزم، ساقينامه نموونهی ئهو ئهدەبه بهرزەيه  ساقينامهدا بووەته

سهرەتای ساقينامه له ئهدەبی کوردييدا  .مرۆڤ له ڕێکخراوێک کۆدەکاتهوە و مهستی خودايی ناسنامهيان پێدەبهخشێت

 (.٥٩٠،ل ٢٠٢٣ناوە() هێمن، مهريوان، دەگهڕێتهوە بۆ مهلاپهرێشان کههێمايان بۆ مهی و مهی نۆشی بهکارهێ

چهند نموونهيهك بۆ ڤی جوری )ئهنوەر قادر محهمهد( د شيعرا )پشکۆکانی ناخم(دا، ))کهشێکی ئايينی به خوودی هۆنراوە 

بهخشيوە:که لهم هونراوەدا ژانی مهسيح هێمايه بۆ ژانی ولات و بهشێکيشه له خودی شاعير، گهشبينانه 

شاعر )ههمی دەما ب خهيالا پێغهمبهرا دژيت، ههتا کو ناڤونيشانی ژی ناينيت،  (.٢٥,    ل١٩٩١ەمەد حخستووتيهروو(()

موعجيزێن وان دکهته هێما. نه مردووم زيندوو دەکردەوە و)هێما مهسيح(، نه دەچووم بۆ ئاسمان )هێمای محهمهد)د.خ(( 

كهوێت، كه له عيشقی پێغهمبهردا ( د.خ ) لهئهدەبی كورديدا چهندين شاعيرمان بهرچاو دە(. ) .٢٥٢ل, ١٩٩١حەمەد، )

شيعريان نوسيوە، بهو پێيهی كه شاعيرە كالسيكييهكانمان پياوانێكی دينی بوون، ههروەها شوێن كهوتهی ئههلی تهسهوف 

بوون و خۆشهويستی خودا و پێغهمبهری خودا تێكهڵ به ڕۆح و جهستهيان بووە، لێرەدا هێمای دينيان بهکارهێناوە( )پهری، 

 (. ٥١، ل ٢٠٢٣ە، بێستوون، هێمن، سرو

 :.هێمايێن نەتەوەيی3.5.1

ههر نهتهوەيهك خودان هێما و سيمبولێن تايبهتن ، ئهڤ سيمبوله گرێداينه ب سهرکهفتن و کهسايهتيێن ناسيونالی.ئهڤ    

هێمايێن  (,٤٦-٤٥ل، ٢٠١٦ فەتاح، دياردە گهلهك ل ئهوی دەمی دهێنه دەربرين ل دەمێ مللهتهك بن دەست و تهپهسهربيت)

نهتهوەيی))ژ کومهلگهههکێ بۆ کومهلگهههکا دی دهێنه گهورين، چێدبيت ژی ل سهر بنياتێ ژ نيشکهکێڤه يان پهيوەنييێن 

دناڤبهرا دوو يان چهند جڤاکان، وەکههڤييهك دناڤبهرا هێمايێن نهتهوايهتييێن واندا ههبيت، لێ ئهڤ چهندە کێم جاران 

تهکی ژ مللهتهکێ دی يێ جودايه ههروەسا د ناڤ دياليکتان ژيدا و د ناڤ کومهلێن خهلکييێن رووددەت، لهورا زمانێ ملله

 (. ١١٧ل 202 خالد، سهر ب دياليکتهکێ ڤه جودايی دناڤبهرا هێمايێن نهتهوەيدا ههيه(() 

 .هێمايێن کەسی )تاکە کەسی(:4.5.1

ێمايێن کهسی ب تنێ بۆ خودانێ هێمايێ دئاشکرانه. ئهڤ جورێ هێما پهيوەنديهکا ئێکسهر ب کهسيڤه ههيه, رامانێن ه   

(, هێما کهسی   ٤٢-٤١ل ،  ٢٠١٦  فەتاح،هـ چ رولێن ديارکری د درستبوونا ئهڤی جورێ هێمايێدا نابينيت)کومهلگه

زموونا ))بياڤهکێ ئازاد بهرامبهر ئهزموونا کهسی ڤهدکهت و دەرڤهتهکا باشتر بۆ ههلبژارتنا هێمايێن خودی، يێن نواندنا ئه

کهسی ب شێوەکێ تايبهتمهندتر دکهت، ب ڤێ رێکێ هێما دبيته ديارکرنا خودانی ل گهل خهونێ ژبهر کو ئهو شێويێ 

هندەك   (,.٢٩-٢٨،ل٢٠١٧ علی،راستهقينه و نه راستهقينه ههلدگريت و بازنهيێگههاندنێيه دناڤبهرا پالدەرێن جياواز(()

دروستدبيت کو دبيت ئهڤ رويدانه ب بيته ئهگهرێ دروستبوونا حالهتهکێ  جاران)) بۆ مروڤی ل جههکێ ديارکری رويدانهك

خوشی يان نهخوشييێ ل دەڤ مروڤی، ئهڤ چهندە ب تنێ بۆ وی مروڤی ريداييه، واتا پهيوەندی ب وی مروڤی ب تنێڤه 

جهی ل ههيه، لهورا ههردەمهکێ ناڤێ وی جهی دهێت ؛ ئهو مروڤ ههست ب خوشی يان نهخوشييێ دکهت و ناڤێ وی 

دەڤ وی مروڤی دبيته هێما بو وی ههستی و کهسێن دی کو ئاگههـ ژ سهربوورا کهسی يا وی مروڤی نينه ههست ب چ 

خوشی يان نهخوشييان ناکهت و وێ پهيڤێ وەك ههمی پهيڤێن دی وەردگرين و ژ واتايا فهرههنگييا رێککهفتی ژلايێ 

(. شاعر هێمايێن کهسی ب ))دوو شێوازان دروستدکهن، يا ئێکێ ب ١١٨,  ل ٢٠٠٢خالد،کومهلگههێڤه دەرناکهڤن((()

کارهێنانا نوی هێمايێن کهڤن، ئهڤ کارە ژی ژ لادانا واتايی نێزيكهت, يا دوويێ ب خولقاندنا هێما نوی، ئهڤهژی لێلی زمانی 

 (..٩٥ل    مهحمهد عهبدولکهريم ئيبراهيم، شعيريی لێکدەکاتهوە(()  

  : .ژمارە وەك هێما5.5.1

))ژمارە وەکی هێما ل کهلتور و   جورەکه ژ هێمايان کو هوزانڤانی ب کارهيناين د هوزانێن خۆدا  ژمارە ژی 

روشنبيرێن گهلهك نهتهوێن جيوازێن جيهانێ بووينه هێما، ل ههر سهردەم و کومهلگهههکی و ههر ئاينهکی و ههر 

وەك هێما بۆ چوار پارچهيێن  ٤( نموونه )١٩٣ل سافيه مهحمهد ئهحمهد، دابونهريتهکی ژمارە و واتا رەمزان يا جياوازە(() 

...هتد()  ( هزار وەك هێما بۆ ژمارائهنفالێنکوردستانێ١٨٢کوردستانێ ، پێنچ هزار وەك هێمايهك بۆ شههيدێن ههلهبجه، )

ههروەسا ژمارە ))بۆ مهبهستا ئاينی د هوزانا سوفيزما کورديدا، وەکی ژمارێن رکاعهتێن  (. .٤٠٦ل ١٩٩١ حەمەد، 

( کو رەمزەکا بهربهلاڤه د ناڤ ئهدەبێ کلاسيکدا، ١( گرنگی پێ دهاته دان ب تايبهتی ژمارە )٣،٤،٢نڤێژان ، وەک ژمارە )

ێن ئولی و هندەکان بۆ مهبهستێن نهتهوەيی و ئهو ژی هيێمايهکه بۆ يهك تاپهرستنێ. ئانکو هندەك نڤيسکاران بۆ مهبهست

  (..٥٠، ل ٢٠١٦ فەتاح، فيلۆسوفی دناڤ دەقێن خۆدا ب کارهيناينه(() 

  .هێمايێن سروشتی:6.5.1 

هوزانڤانان گرنگيهکا مهزن ب سروشتی دايه و مفايهکێ زێدە پێ دايه، ))سروشت، ئهو گيانه يێ مروڤ ل دەمێ     

ميێ دکهت، لهورا ل دەمێ بهێنتهنك دبيت، حهز دکهت ل گهل سروشتی بمينته بتنێ و ههست د گهلدا دژيت و ههست ب ئارا

ب تهناهيا گيانی دکهت. هوزانڤان مروڤه و پێدڤی ب ئاراميێ ههيه. ل دەمێ دگهل سروشتی دژيت، شيان ههنه ب دەربرينهکا 

هێما ، نوينهرێ رەگهزێن سروشتی يان  ژ ههژی و جودا ژ کهسێ ئاسايی، بهرههمهکێ ژێ ب ئافرينيت و  چ رێگر نينين

پێکهاتێن وێ وەك : باژێر،دار،پر،رويبار،...هتد.بيت، واته هوزانڤانی پێکولێ دکهت يێ کاملان و تهڤگيربيت، لهورا بۆ ب 

   (..١٣٥،ل٢٠١٧ حسن،دەستڤههێنانا هێمايێن گونجايی، ل ههمی کوژيێن ژيانێ دگهريت و ههمی دەرگههان دقوتيت(() 

هێمايێن سروشتی ))پشبهستنێ دکهته ل سهر وەرگرتنێن نهستی و وێنهکرنا هژمارەيهك ژ شێوەيێن دەستپيکی و هزرکرنێن 

هێما سروشتی ))ژ کهسهکێ بۆ ئێکێ دی ناهێته گوهورين بهايێ وێ ئێکه ل دەڤ ههموو   ,) ٤١ل,  ٢٠١٧علی، وێ(()  

نموونه )باران ب گشتی هێماييه بۆ خێر  (.١٣٥،ل٢٠١٧ حسن،(() کهسان واتا و رامانا وێ يا ژ نيشان و نيشانکری هاتی

و بێر و بهرەکهتێ...هتد، پايز هێمايه بۆ پيری و نهخوشی و سيس بوون...هتد، شهڤ هێمايه بۆ تاريکی و خهم و خهفهت و 

   .)٤١،ل٢٠١٧ميڤانحسێنعلیژيانی تالی و زلم ...هتد()

  :.هێمايێن مێژوويی7.5.1 

ئهڤه ژی وەکی ههر هێمايهکا دی هوزناڤانان دناڤ هوزانێن خۆدا ب کارهينايه     ))ئهو هێمانه کو ل رودانێن   

مێژوويی وەردگريت ئهڤجا چ ناڤێ کهسهکی بيت يان ناڤێ باژێران يان ناڤێن رودانێن ديارکری وەکی پهيماننامێن سياسی(() 

ژوو)) رودانێن  راستی تومار دکهت کو ل بيرهاتنێن ب کومهلدا ڤهشارتينه مێ  ,(  .٩٥، ل ئيبراهيم،  محەمەد عەبدولکەريم

و ناهێنه ژبيرکرن و شاعير ئێکه ژ ئهندامێن ئهوی گروپی ، ژبهر هندێ مێژوو رودانێن خۆ د نڤيسينا شعرا خۆدا درەخسيت 

دەران دبينين و چهندين هێما شاعير ژی ))مفای ل ئهڤان ژێ   (.   ٢١ص عريش وريدە ، بۆ گههشتنا ئارمانجێن شعرێ(() 

)چی گيڤارا( هێمايه ژبۆ بهرخودانێ، )جهنگيزخان( هێمايه (,١٨٩ل سافيە مەحمەد ئەحمەد، ژ مێژوويێ وەردگرين(()   

بۆ کوشتن و تالانێ ، ديسان جهنگ ژی وەك هێما ... مينا جهنگێ )چالديران( کو هێمايهکا ئهکتيڤه بۆ مللهتێ کورد ههتاههتايێ 

هێمايێن ديروکی د گرنگن ))تارادێ هندەك نڤيسهر ل دەمێ پێناسا هێمايی دکهن    (. ٤٣ل  دلێر داود فهتاح،ژبيرکرن)ناهێته 

(. هوزانڤان)) هوراتيێن روودانێ ڤه دکێشيته سهردەمێ خۆ و بۆ  .١٢٧ل ٢٠١٧ حسن، ب هێمايا مێژوويڤه گرێددەن(() 

کهسايهتيێن ديروکی يێن ل گهل هزر و ئاريشه و خهمێن دەربرينێ ژێ لێکدانا هزر و پهيامێن بهرههمێ خۆ بکاردهێنيت و 

(.. ژ باشيێن مروڤ و هونهرمهندان ئهوە کو )) دشێت ١٢٧ل ٢٠١٧حسن،دکهت ههڤدگرن، ههلدبژێريت و دکهته هێما(( )

روڤايهتی يا کو مفای ل رويدان و شارەزايێن رابردووی د پێکهينانا تێگههێن نويدا وەرگرن، ژبهر کو ههر پرسييارەکا م

مروڤتێدا د ژيت ل ههر جههکێ ل سهر رويێ ئهردی پرسيارا ههمی مروڤێن جيهانێيه، ئهڤه وێ چهندێ بۆ مه روون دکهت 

کو رودانێن مروڤايهتييێن جيهانی پرسيارێن ههمی مروڤانه ل سهر رويێ ئهردی و هونهرمهند د شێت ڤان کارەساتان وەکی 

ا بکاربهينيت، بۆ هندێ دا بيرا خوانداڤان و وەرگری بزڤرينيت و ب ببيته ههولهك بۆ هێمايێن مێژوويی د بهرههمێن خۆد

دووبارە نهبوونا ڤان کارەساتان، نموونه ژی کارەساتا )هيروشيما(ل يابانێ، يانژی کارەساتا )حهلهبچه(ل ههرێما 

بهرکو پرسيارێن مه نههاتينه دابرين کوردستانێ، کهواته دڤێت هونهرمهند ب تنێ خۆ ب رويدانێن ناڤخوييڤه گرێنهدەت ، ژ

ژ پرسيارێن مروڤهکێ دی و ئهزموونا مێژووييه يا بويه رويدانهك و ب داوی هاتی و زڤراندنا وێ دبيته مهبهستهك بۆ 

نوکه، ئهوێ هێشتا ب دوماهی نههاتی، ههروەسا ههلبژارتنا نڤيسهری ب هێما نموونهيا مێژوويی دڤێت يا ئاراسته کری 

بۆ وێ مهبهستا ئهو دبينيت کو رەنگڤهدانێ ل سهر دەمێ نوکه بکهت و روون بکهت. کهواته هێمايا مێژوويی بيت، ئهڤهژی 

زڤراندنا هندەك رويدان و ههلويستێن دەستنيشانکری يێن چووييه کو بۆ مهبهستهکا دەستنيشانکری يا نوکه دهێنه 

ی: کهسايهتين مێژوويی کوردی))شێخ عوبهيدللای هندەك نموونێن هێمايێن مێژووي (,٣١-٣٠ل ٢٠١٧علی،  بکارهينان(()

نههری، شێخ محموودی نهمر، بارزانی نهمر. ههروەسا يێت بيانی ژی: يێت پۆزەتيڤ: لۆمۆمبا، 

   ٣١-٣٠ل ميڤان حسێن علی،  لۆرکاماياکۆفيسکی..هتد،يێتنێگهتيڤ:جهنگيزخان،هۆلاکۆ،هيتلهر،نيرۆن،سهدام......هتد(( )

داوێن کاريگهر و گرنگ، نموونه روودانێن قهلا دمدم، دوانزدە سواری مهريوان ،.... هتد(( ))چهمکێ هندەك ژ روو ،(

 (. ٣١-٣٠ل ٢٠١٧علی، ) (, ))جهێن مێژوويی: قهلا دمدم ، قهلا ههولێر((, ٣١-٣٠ل ٢٠١٧علی، )

 . هێمايێن مێژوويی د هوزانا کورديدا :6.1

 هێما د هوزانا کلاسيکا کورديدا:.  1.6.1

حسن، کهسايهتين ئهدەبيێن کهڤن ))زێدەتر هوزانڤان بوون, ئافرێنهر، کهسايهتيا هوزانڤانهکێ مهزن دکهته هێما(( )    

(,  نهبوونا ئێکهتييا بابهتی)) ئهگهرەکێ دی يێ سنورداکرنا هێمايێ بوو، چونکه ب کارهينانا هێمايێن  ١٢٧ل  ٢٠١٧

بهخشينا واتايهکی ل ديڤ رێرەوا هوزانی پێدڤی ب هوزانهکێ بوو کو ديارکری و ڤالاکرنا وان ژ واتايا فهرههنگی و 

ئێکهتييا بابهت تێدابيت و دەليڤهکا زێدەتر بدەته نهفسا هوزانڤانی و ژبهر نهبوونا ئێکهتييا بابهتی وێنێ گشتی د سنوورێ ئێك 

د بوو کو هێمايان دوی  دێردا دهاته سنوردارکرن و بياڤ نهددا کو وێنێن لاوەکی دروست ببن و هوزانڤان نهچار

بکاربينيت و نهدشيا پهيوەندی ئورگانيزمی دناڤبهرا وان هێما و واتايێن ديتر د هوزانێدا دروست دکهت.  چوارچووڤيدا

ههبوونا کێش و سهروايێ ئهگهرەکێ دييێ سنووردارکرنا هێما بوو و بکارهينانا کێش و سهروايێ هوزانڤان نهدشيا گهلهك 

بين، چونکه ل گهل کێش و سهروايا هوزانێ نه د گونجان و کومهله پهيڤێن ديارکری ههر کێشهکێ پهيڤێن جوراوجور بکار

ههبوون کو زوريا هوزانڤانان ل سهر دچوون، ههبوونا مهبهستێن ديارکری، هوزانڤان ژ بکارهينانا گهلهك ژ رويدانێن 

کری، رێ ل بهرفرەهبوونا واتايا پهيڤان و ب وەك بابهت بو هوزانێ دوير ئێخستبوو و ب کارهێنانا کومهله پهيڤێن ديار

کارهێنانا وان وەك هێما گرتبوو. ژبهر زالبونا لايهنێ ئايينی ل سهر هوزانا کلاسيکی؛ هێما ژلايێ هوزانڤانێن ڤێ قوناغێڤه 

و لايهنێ فهلسهفی  دهاتنه ب کارهێنان دکهتنه بن سيبهرا ئاينی، واتا بابهتێن هێما هوزانا کلاسيکيدا پتر ئاينێ و فهلسهفی بوون

بۆ روونکرنا  ئهڤێ  (.١٢٣-١٢٢ل،  202 خالد، ژی فهلسهفا سوفيگهری بوو کو دکهڤته بن سيبهرا بابهتێن ئاينی(() 

 چهندێ دێ چهند نموونهکا ژهوزانێن کلاسييکی هيين، نموونه:نالی د بێژيت: 

مهقسوودی له عهمدا وا دەکا دڤێرەدا نالی بهرهنگاريا ))تهبعی شهککهرباری من کوردی ئهگهر ئينشا دەکا ئمتيحانی خۆيه 

وان کهسا يا کری کو رەخنهيا لێگرتی کو بوچی شيعر ب زمانێ کوردی داناييه؟ کو ژلايێ رەخنهگرانڤه ههر د وی 

سهردەميدا دڤێت شيعر ههر ب عهرەبی، يان فارسی ب هێنه گوتن ، نالی ژی ئهڤ دەرگههه ڤهکری کو زمانێ کوردی ژی 

ته رێزا زمانێن دی ، بکهته بهلگه و هێز و دەولهمهندی، چونکی نالی باوەری ب بليمهتی و زانين و لێهاتيا خۆ ههبوو ، بيني

باوەری هندێ ههبوو، کو ئهو ل وێ ئهزمونا مێژوويدا کو ژيانێدا کهفتيه ئيستايدا دێ سهرکهفتی بيت، ژبهر هندێ کرە 

بلا سهحکهنه ناڤهروکا  هت، خهلك ژی ل ديڤ دەستورێ کهڤن هزرناکهت،ههوار.ئهڤه کارەکێ ب مهخسهتو ب هشياريڤه دک

 شعرێن وی و بزانين ب رێکا ب کارهێنانا زمانێ کوردی چ رامان و مهبهستهکا هوير و مهزن هونهرمنديانه دەردبريت(()

کارهاتووە ههموو (. )ههروەها بهکارهێنانی هێمای قژ يان زوڵف بهواتای سهرگرتنی شهراب به.٦٧-٦٦،ل٢٠٠٣، ئامێدی،

ئهم هێمانه له شيعری کلاسيکدا بهکارهاتوون و بوونهته مێژووی هێما له نێو ئهدەبتاتی کورد و فارسدا()مالمير، هێمن، 

(، ) زۆرجار هێما له ئهدەبی کلاسيکدا به شێوەی ڕەوانبێژيش هێماکانيان بهکارهێناوە بۆيه هێما لهنێو بابهته ١٤٤، ل ٢٠٢٤

 (. ٤٣، ل ٢٠٢٣اندا بهکارهاتوون() هێمن، ڕەبيع، مێژووی و کلاسيکيهک

  هێما د هوزانا نويا کوريدا:.  2.6.1

))ب چهندين رەنگان هێما ب سادەيی بکارهينايه، ئێك ژ وان، بکارهينانا)فلاش باك(کو تێدا   هوزانڤانێين نوی  

اری يا وان بهرەڤ پاشڤه دزڤريت و هوزانڤان هێمايان ل گهل واتايا فهرههنگی يان رويدانی ب کاردهينيت و ب هاريک

(؛ دەلالهتێن هوزانی کێم دبن و قالبێ Zebari, R. I. K., & Huseein, B. R. (2023).r.57دەمێ بهرەڤ پاشڤه دچيت)

رويدانێ دا دمينن و هێما نێزيکی قالبێ کلاسيکی دبيت و هوزانڤان نهشێت وێ ژ واتايا فهرههنگی يان رويدانی ڤالاکهت(( 

، ل دەمێ هوزانڤان هێما د هوزانا نوی يا کورديدا ))کهڤتيه ژێر کارتێکرنا رويدانێن سياسی، جڤاکی، (.٨٩،ل  2002خالد، )

نوزاد عبداللە حسن، ئابوری،ئاينی...هتد ل رەوتێ وێ دەستنيشان کريه، کومهکا ڤهکولهران ئاماژە ب ڤێ چهندێ کرييه(() 

هحس ل نوکرنا هوزانێ دکهين )) ب وێ چهندێ تهماشه دکهين کو (,دەمێ ب٩٦ماسکداری د هوزانا نوی يا کورديدا، ل

فورم و ناڤهروك پێکهاتا سهرەکی و ئورگانيا وێ هوزانێيه، کو ژ ئێک جودا نابن. ئهڤ پهيوەنديه ژی بويه جهێ گهنگهشێ، 

يبهت روخساری و وەکی کو د رەخنا گرێکيا کهڤندا بينين ) ئهرستو(ی، گرنگی  ب مهبهستا ئێکهتيا بهرههمێ ئهدەبی، تا

بو (، ١٨،ل٢٠٠٨ غازی، ههولا جوداکرنا وێ نهکريه، بهلکو پهيوەندی و پێکڤه گرێدانا ئێك ب يا ديڤه ديارکريه(()

کورد،روژەکانوی،  نموونه:)نهوروز( ل نيك هوزانڤانێن نوی:))خهبات،ئازادی،مللهتێ 

 .(١٢٦ل ، 2002خالد، سهرکهفتن،سهربهستی...هتد(()

  هوزانا نويخوازا کورديدا :هێما د .  3.6.1
نويخواز))نه تێگهههکێ جڤاکی يان مێژوو يان سییياسییيه، لێ دياردەکا شییارسییتانيه ، ژ تايبهتمهنديێن وێ ههمی ئاليێن         

 ، Zebari, R. I. K., veBabayiğit, M. V., (2022).r37)ژيانێ ڤهدگريت ديسیییییان دگهل کهڤنه شیییییۆپان ههڤدژە)

دبێژيت دەولهتا نوو، يانژی تهکنولوجيا نوو يانژی ئهدەب يان هونهرا ) ميناك(بوار و بابهتاندا ههيه،ئامادەبونا وێ د ههمی 

(. کهواته نوخوازی رەتکرنا ههرتشییتهکی بهری خۆ دکهت و وێنێن کهڤن د شییکێنيت   .٢٦٨،ل٢٠١٠  بەرواری،نوو(() 

و يێت نوو دروسیییت دکهت و ههروەسیییا ئهو ب خۆ پهيامێ دروسیییت دکهن و پهيوەنديا ب گشیییت بوارێن ژيانێڤه ههيه. ب 

هڤچهرخ پێکولێ دکهت هێما کارهينانا هێمايێن کهڤن ژلايێ هوزانڤانێ نويخوازڤه وێ چهندێ دگههينيت کو )) هوزانڤانێ ه

ب هاريکارييا زمانێ هێمايێن کهڤن پێك بينيت و هێما نموونهکا رەسییهنه کو دەربرينێ ژ راسییتيهکا مروڤايهتييا رەها دکهت 

   (,١٢٩،ل202خالد، و دەربرينێ ژ خودێ خۆ دکهت ئهفسییییاناندا، ب رەنگهکێ کو هوزان و ئهفسییییانه دبنه ئێك تشییییت(() 

ێ مێژوويی تايبهتيێ خۆ دەردچيت زمانێ هوزانێ ههرچهندە ژلايێ ب کارهينانا پهيڤا و واتايا پهيڤا هێما ژ ))سیییییینوور

فهرههنگيڤه يێ جودا نينه ژ زمانێ روژانه، لێ د لێکدان و دەلالهتێدا ژێك جودا دبن چونکه ،زمانێ ئاسییییییايی ئاماژەيی بۆ 

پهيڤێن سیییییییادە دبنه هێما ل دويڤ ب کارهێنانا جيهانێ دکهت و زمانێ شییییییعرێ ژی ، لهورا د هوزانا نويخوازدا گهلهك 

ڤا )چيا( د زمانێ  تان وەردگريت. بۆ نموونه دەمێ پهي ند دەلاله ڤانی و ههروەسیییییییا ل دويڤ رێرەوا هوزانێ و چه هوزان

روژانهدا ب کاردهێت مهبهست پێ راستيهکه کو د سروشتيدايه و ژ بهران پێکهاتييه و بلندن ... واتايا وێ يا فهرههنگی يا 

يا د تا يا فهرههنگی کو د وا يا خۆ  تا ڤانێن نويخوازيڤه ب کاردهێت ژبلی وا يارە، بهلێ ههر ئهڤ پهيڤه دەمێ ژلايێ هوزان

بهرچاڤا هوزانێدا دەردکهڤيت چهندين واتايێن دی ل دويڤ رێرەوا هوزانێ وەردگريت و دبيت دەلالهتا بهرخودان،مللهتێ 

و گهورەيی ،سییهرکردايهتی ، کوردسییتان، ...هتد. وەرگرتن و ئهڤه  کورد،نهچوونا ژێربارێ سییتهمێ،سییهرفهرازی،مهزنی

پشییییتی واتا فهرههنگی هاتن لێ دێ شییییێين بێژين : زمانێ هوزانێ وی دەمی دەسییییپێدکهت کو زمانێ فهرههنگێ دووماهی 

ن ژ دهێت يان ئهو هوزانه کو پشییییتی خواندنا هوزانێ هوشییییيارييا تێدگههيت، ب ڤێ چهندێ تشییییتهکێ ئاسییییاييه کو،گوهري

نيشییکهکێڤه د واتا واندا بێ گوهرينا پهيڤان پهيدا دبيت، ئهڤ فرەهـیییییییی دەلالهته دياردەيهکا ههرە گرنگ دناڤ هوزانێدا پهيدا 

دکهت ئهو دروسییتبوونا دژايهتييا روخسییارييه،چونکه مهبهسییتا هوزانڤانی د روخسییاريدا دەرناکهڤيت پێدڤييه کو خواندەڤان 

 ان کهت. بچيته ناڤ جهرگێ هوزانێدا و پهيڤ

لهورا دبينين کو ژ بۆ خزمهتکرنا هزرێ بيروکه هندەك جاران هوزانڤانی چهندين پهيڤێن د روخساريدا، زور ژێك 

دوير وێنهيهکێ دروست دکهت د نێرينا و سهرپێيدا دژايهتييهکا زور د ناڤبهرا وان پهيڤاندا دياردبيت لێ دەمێ ئهو ل دويڤ 

بيت کو لێکچواندن دناڤبهرا واندا ههيه وێنه ژی وێنهيهکێ بهێزە، لێ پێدڤی ب دەلالهتێن وان دهێنه شلوڤهکرن؛ ديارد

 شارەزايی و شيانێن شروڤهکرنێيه مهبهستێن هوزانڤانی دەرکهڤن. 

ههر چهندە ئهڤ کارە دبيته ئهگهرێ دروستکرنا تهمومژييێ د ناڤ هوزانێدا ل دەڤ خوندەڤانی خودان شارەزاييهکا 

خالد، دکهت و خواندەڤانێ شارەزا خوشييێ دروست دکهت و چێژێ ژێ وەردگريت(() کێم و بێزارييێ بۆ دروست 

(، ل سهر خواندەڤانی پێدڤيه ))سهربورێن مللهتێ خۆ بزانيت داکو ژ ئاريشان رزگاربيت و شارەزايی  ١٣١-١٣٠،ل2002

چ جاران ناکهڤيته قالبێ  لسهر ههر کودەکی )هێما(يهکی ب دروستی ل سهر راوەستيت. هێما ههردەم يا ساخه و نامريت؛

واته ئهڤه بۆ مه وێ چهندێ دياردکهت کو ههر وەکی مه بهری نوکه (,.١35-١٣3،ل2002خالد، ) واتايهکا ديارکری((

ئاماژە پێدای کو زمانێ ئاسايی يێ د قالبهکيدا بهلێ هێما يا ئازادە د چ قالبادا نينه. هوزانا نويخواز ))بهرەڤ ئايندەيی چوو، 

يی و ئهو تشتێ ئهم تێدگههين و رويدانێن سادە دويرکهڤت و بهرەڤ سهربورا مروڤايهتی چوو، ديتنهکا لهورا ژ واقع

 ناڤهروکی پهسهند کر، ل شوينا ديتنهکا رووکهشی. ب ڤێ چهندێ ژی نيشانکری زێدەکرن و بهرەڤ تهمومژييێ چوو((

يانی )ئهروپی و عهرەبی( ياخيبوون د گشت هوزانڤانێن کورد ژی ههر وەکی هوزانڤانێن ب (.(.137-36١،ل2002خالد، )

بوارێن ژيانێدا کر، ههوەکی ) محسن قوچان(ژی دبێژيت: ))ههمی دەما من ستويی خۆ ئێخستيه بهر چهقويێ، دا بهرەڤانييێ 

عيماد وەيسی خالد، ) ژ وان تشتا بکهم يێن ئهز هزردکهم د بهرژەوەنديا جهماوەرييه و ههمی دەما ئهزيێ ياخی بوويمه((

 بۆ نموونه )شێرکو بێکهس( ، د هوزانا )دلداری ناو شارێکی مردوو( (،.١٣١-١٣٠،ل2002

 پێکرام .. له پشتهوە .. پێکرام 

 که )بهدرخان(ی پێ کوژرا ..

             )٥٣،ل٢٠٠٥زياب,     (منيش کوژرا

ئهگهر ئهم بهێن و سهحکهينه ڤێ هوزانێ دێبينين کو چهند هێمايێن تێدا ب کارهاتين )بهدرخان : کو هوزانڤانی ئهڤ 

کهسايهتيه وەك هێمايهك ب کارهێنايه چونکی دە مێ هوزانڤان دبێزيت )پێکرام .. له پشتهوە .. پێکرام ( ئاماژە دەته هندێ 

هتاکری و ژبهر ڤی ئهگهری هێما )بهدرخان(ب کارهێناييه، چونکی دەمێ کو ههر کهسهکێ وی مللهتی کو )کوردە( خييان

)شێر يهزدان(ی خيانهت ل بهدرخانی کری و ل جهێ خۆ هاتييه دويرکرن ،ژبهر هندێ دبێژيت تيغێ ژەنکی ، چونکی 

 دايکم(  ههر ژلايێ مللهتێويڤه بۆ . ههروەسا نموونهکا دی : ) فهرهاد پيربال( د هوزانا )شيعرێکی زور درێژ بۆ

       )٥٣،ل٢٠٠٥زياب،، ( غهريبيت دەکهم ..

ههروەکی مه بهری نو که ئاماژە پێدايی، کو هوزانا نويخواز هوزانهکا ئازادە و گرنکی ب خۆبخۆيا خۆ دکهن, ههر 

دا هێلای وەکی ڤێ هوزانێ کو ناڤونيشانێ هوزانێ ژ بابهت و ناڤهروکا هوزانێ درێژترە، کو هوزانڤانی ئهو ڤالاتيا د هوزانێ

  وەکی هێمايهکييه ، چونکی ئهو ڤالاهی دبێژيت: )نه شێم چ بێژم بهرامبهر غهريبيا دايکێ(.

 ژياناما محسن قوچان: .2

(ێ ل گوندێ)بامهرنێ(سهرب ١٩٥٤هوزانڤان)محسن محهمهد قوچان(يێ بهرنياس ب)محسن قوچان(ل سالا)

وئامادەيی ل باژێرێ)موسل(ب دوماهيك پارێزگهها)دهوکێ(ڤهژدايك بوويه خواندنا سهرەتايی، ناڤنجی 

(ێ کوليژا چاندنێ،ل زانکويا موسل ب دوماهيك هينايه. هزراهوزان نڤێسينێ ڤهدگهريته سالا ١٩٧٦هينايه،لسالا)

(ێ دەمێ خێزانا ئهوی بۆباژێرێ)موسل(ێ هاتييه ڤهگوهاستن ))هێژ ل زارۆکينيێ ل ئهڤی باژێری من ههست ب ١٩٦١)

زمان،کهلتور و رەوشتهکێ جودامه ژ جڤاکاتێدا دژيام.من دڤيا ئهڤێ جوداهيا خۆ د دهۆزانێدا  جوداهيێکر،کو ئهز خودان

ل (,  ١٨٣-١٨٢،ل٢٠١٦جوقی، (ێ بهلاڤکرن(()١٩٧٠(ێ دەست ب ڤههاندنا هۆزانێکر و)١٩٦٩دەربێخم و ل سالا)

کا لێکولينێن وێژەيی ههنه. کوماکا ())دەست ژ ههلبهستا ستوينی بهردايه و بهرەڤ ههلباستا ئازاد جوويه, کوما١٩٧٣سالا)

ههر ژ زوو ههست و هزرا نهتهوەيی ل  (,١٨٣-١٨٢، ل ٢٠١٦جوقی،گوتار و لێکولينێن رەوشهنبيری  بهلاڤکرينه(() 

ئهڤ ههسته ئاريا، کارتێکرنا ئێکێ ژ بابێ وی بوويه کو لگهل  ١٩٦٨-١٩٦٧جهم هوزانڤانی ئاريايه ))ل سالا 

ل ئێکهتيا قوتابيێن کوردستانێدا بووناڤبری دوو جاران ژلايێ حكومهتا عيراقێڤه هاتييه ێ و برايێ وی دگه١٩٤٥شۆرەشا

گرتن و ئهشکهنجهدان، جارەکێ ژبهر هوزانێن سياسی وجارەکا دی ب سهر مالا ئهويدا دگريت وپهرتووکێن ئهوی دبهن 

تن وئهشکهنجهدان،لهورا ل سالا ێ جارەکادی هاتهگر ١٩٧٨ێ هاته گرتن ب دەستێ ئهمنا عيراقێ و ل سالا١٩٧٧ل سالا

,  ناڤبری ))ئهندامێ ئێکهتيا نڤێسهرێن ( ١٨٣-١٨٢،ل٢٠١٦جوقی، ( ێ گههشته رێزێن شورەشا گولانێ(( (()١٩٨٢)

بهرەڤ هوزانا نويخواز ڤه چوويه. ئهندامێ سهنديکا روژنامهڤانێن  ١٩٨٥دهوك بوو بۆ ماوێ ههفت سالان ل سالا  –کورد 

نويکرن ههر و ههر( بوويه. سهرنڤيسهرێ کوڤارا )مهتينه(سهروکێ سهنتهرێ )روناکبيريێ روژ(ە, کوردە. ژ کوما گروپێ )

چهندين  (,   ٢٧ل  نهێلی،  ژ دامهزرێنهرێن رێکخراو مافێن مهدەنيه، مهشق ل جنێڤ کريه ل سهر مافێن   مروڤی(()

 بهرههم بهلاڤکرينه, ديوانێن ئهوی ئهڤهنه:  

(,ئهو روبارێ ژ خوارنا   ١٩٩٥(چاڤێن ئهوێن کچکا ههنێ )  ١٩٩٤ژ فلمهکێ پرچيايی ) ,وێنه(١٩٨٦)))بهفرا ل ڤێرێ 

(, ٢٠٠١(. ئهو خهونا ل سهر فيستانێ وێ بوويم زاڤا ، )١٩٩٩(,لايێ گهرم ژ باژێری، )١٩٩٧لهشێ خۆتێر نهبيت، )

تهڤ ديوانێن  -دباريت(,بهری بهفربباريتن،خدرۆ،ستران،ل بهرسڤکامهبوفر٢٠٠٤درەوەك چهپا سهرييا قاسيونی، )

رەبی (ێ ژ عه٢٠١٠جڤاکيه ل سالا)-هوزانڤانينه.ديسان پهرتووکا)هنگاڤتن ژ پاشهرووژێ(کوپهرتووکهکا سايکۆلوژی

  (. ١٨٣, ل ٢٠١٦ جوقی، (() وەرگێرايه سهر زمانێ کوردی

د گروپێ نويکرن ههر و ههر دا )نويخازێن دهوکێ( کو )محسن قوچان( ئێک ژ کهسايهتين سهرەکی بۆ ههر      

وەکی ئهو ب خۆ ئاماژێ  ب ڤێ چهندێ دکهت و دبێژيت: ))دەسپێکا هزرا دانانا ڤی گروپی ژ من بوويه و ئهز سهرکێشێ 

کۆ پێکڤه کومبن و گروپهکێ نويخواز د بوارێ  سهرەکی يێ ڤی گروپی نويخوازی مه چونکی من داخواز ژ ههڤالان کريه

هوزانێدا پێك بينين، و ههروەسا پتر ژ ههميان من کور و سمينار ل سهر ههول و بزاڤێن مهيێت نڤيسينا هوزانا نويخواز و 

مه يا دانه ديارکرن بۆ مهرەم و واتايێن هوزانێ گێراينه، و هزرا دانانا بهرسڤان بۆ ئهو کهسێن هێرش دکرنه سهر بزاڤا 

       )  ٨٣,ل 2005زياب، ) هوزانێت نويخواز...((

 رەنگڤەدانا هێمايێن مێژوويی دهوزانێن )محسن قوچان(دا   .1.2

د ڤێ پشکێدا دێ ههول دەين، بهحس ل هندەك وان هێمايێن مێژوويی بکهين ئهوێن هوزانڤانێ نويخازێ کورد ل دەڤهرا 

 بههدينان )محسن قوچان( ی د هوزانێن خودا ب کارهينان ژ وان ژی: 

 ))ل ''کهلا دمدم'' خوين بهلاڤ دکر... 

 خوين ڤهدخوار 

 ههستيکێن ميرگههێن دێرين  

 دا دهێرا ... دکرە د قورا چاڤێن خۆ

 ئار 

 بۆ ''هۆلاکوی''ی  

 ليرێ'' بسۆژيت  ڤدا کهلا '' هه

 خۆ دکرە پر  

 خپ دکرە دار 

 ل ''کانی قرژالێ'' مرن دپهحت

 ل باليسانێ وەکو جرداژ ئاخێ 

 دەردکهت 

 چ چێرۆکهکا فهێته 

       (  .٢٨٧محسن قوچان، ل بەرسفکا مە بەفر دباريت، ل ناڤێ بچويکێ مه ژبيرا من بر(() 

بۆ خۆ راگريێ و  کهلا دمدم: کهلههکا مێژووييه ل پارێزگهها ئازرباجان ل ئيران ، روژئاڤا دەرياچا ورمێ ، هێمايه-

بهرخودانا گهلێ کورد ، بهلێ هوزانڤانی مهرەم نه ئاڤاهيێ قهلهێ ب خۆ يه ، بهلکی مهبهستا وی ئهو کار ئهو کريارەبوون 

 ان کو ، خيانهت، ئازار، کوشتن،ئهشکهنجهدان،...هتد ل کهلادم دم دهاتنه کرن.ئهوێن د قهلهێڤه هاتينه ئهنجامد

 ميرگه:بۆ دەربرينا ديروکا کوردان ، ئانکو بتنێ شينوار وان ماينه کو ئهو ژی هێماييه بۆ ههستيێن مروڤێ کورد.-

دايه  خهلکێ خۆ کو ئهو ئاخا  هۆلاکو: ئهڤه هێمايێ زولم و زورداريێ و وێرانکرنێيه ، کو هوزانڤانی ههمان سيفهت يێ-

خۆ د فروشن .ب ڤی ئاوايی هوزانڤانی شيايه کوماکا هێمايێن مێژوويی د ڤێ پارچێدا کومڤه بکهت ژ وان ژی ) کهلها دمدم، 

ميرگههين کوردی، هولاکو، کهلها ههولێر( ههمی ژی ب ديروکا کوردانڤه گرێدايه ل ههر دەمهکی و جههکی کورديێن 

ويی کوشتن و خوين رشتنێ دبن، ئهڤهيه وە دکهت ژ خهمگينی و دلنهرەحهتی ناڤێ خوشتڤيێن مه ژ بيرا توشی خيانهتا ناڤخ

 مه بچيت و ههردەم هزر ل وەلاتی بکهين.

 ههر ديسان د نموونهکا ديتر دا دبێژيت: 

 دەنگهکێ بور ئهحمهقيا وێ هشار کهتن ((

 ڤيانا وێ ب سپيندار ڤه بهلی بيت و 

 کهوێ نه ڤهگهريایهێشتا)حهمۆ( ژ راڤه 

 سولتان)محمد فتاح( مالا وێ ژ قيراجێ بارکهت

 (      ..٤٩٩محسن قوچان، ل بەرسفکا مە بەفر دباريت، ل(() رڤشتا سهی دزکهرە و مشۆتا وێ دێ تالان کهت(( 

کێ بچوکدا هوزانڤانی ئاماژە ب ناڤێن کهسايهتيێن مێژووی کريه ژ وان ژی سولتانێ عوسمانی )محمد فتاح(ە ڤی کهسی دژيه

 دەستههلاداری کريه سهردەمێ وی مێژوويهکا زێرينه د ديروکا ئيسلامێدا ، 

 ههر ديسان د نموونهکا ديتر دا دبێژيت: 

 ))فهلسهفا وان ئالا ههڤکوشتنێرادکهت

 قهلا زەردەشت يێ کراندی

 ئوليا رندا ئيرەمێ يا رووخاندی 

 سهرێ خدرۆی يێ حوچ کری 

 تهرمێ )علی(يێ لوچ کری 

 دێ قهلهکێ کوژم)ئهز 

 سومبلاکێ بۆ گيانێ بابێ مهزن 

       (    .٥١٨محسن قوچان ، ل بهرسفکا مه بهفر دباريت، ل ) ل بارزان چينيم((  

هوزانڤانی ئاماژە ب کهسايهتيهکێ ديارێ کورد ل دەڤهرا بههدينان ل باژێرێ دهوکێ کريه، ئهوژی )خدرۆ( يه وەکو هێمايێ 

 کارهينايه کو د کهتواريدا کهسهکێ ژلايێ مێشکی ڤه يێ تهمام نهبوو.دلپاقژی و وەفاداريێ ب 

پاشی بهردەوام بوويه و بهحسا )مهلا مستهفا بارزانی(کريه کو کهسهتيهکێ ديارێ شورەشگێر و رێنيشاندەرێ دوزا نهتهوا 

مينيت، پاشی هوزانڤان هاتيه کورد بوويه کو هوزانڤانی ڤيايه قوربانيهکێ پێش کێش  بکهت و ههتا ههتا ناڤێ وی ل بارزان ب

)بارزانی( و )خدرو( ل گهل ئێك ب کارهيناينه ههر چهندە ههردوو ههڤدەمێن ئێك ژی نينين، لێ ئهڤه واتايا هندێ ددەت 

 کهسێن ئاسايی ژی دشێن ب پاقژيا خۆ، خۆ ب زيندی بهێلن.

 ههر ديسان د نموونهکا ديتر دا دبێژيت: 

 ))پێشهمانی

 ردکهتژ نههش دهێت خۆ دمه وە

 روويێن مه دکهت کهرخا ماچا 

 ژ روندکا تهر دکهت

 بزاڤا مه دکهت زيندانا سهدامی و 

 سهردەردکهت 

 دناڤ کارتێن قوماری دا

 تێکههلددەت

 (    ..٥٢٥محسن قوچان ، ل بەرسفکا مە بەفر دباريت، ل(()  ناڤهدەرکهتا((

کوردان ب تايبهتی دکهت ئهو ژی ) سهروك کومارێ هوزانڤان بهحس ل هێمايهکێ مێژوويی بۆ ديروکا جيهانێ ب گشتی و 

عيراقێ سهدام حوسين ( کو ب خيانهتکار و خوين رژێ کوردان دهاته نياسين، وی خوينا ههر تاکهکێ کورد ڤيا، وی دڤيا 

شهرم و ترس و سنور وی دشکاندن ل بهرامبهری کوردان،  نهخشێ کوردستانێ نههێليت و زمانێ کوردی بنبر بکهت، 

زانڤان دهێت بهحس ل پێشمهرگهکێ دکهت کو وێنه وی ئازار ددەت لهورا د مێشکێ ويدا مايه، ئهو ژی شههيد پاشی هو

 بوونا پێشمهرگهکێ کو نهشيايه ب کفن و گور بکهت و بن عهرد بکهن.

 ههر ديسان د نموونهکا ديتر دا دبێژيت:

 ))هندەك ناڤ د خوينهلونه

 دخوينهلونه

 چپکێن خوينێ ييێن ژێ دکهڤن

 ئهڤه لڤێر

 ناڤێ) حهموی(

 ناڤێ)تهمهر(

 ناڤێ)سلوی(

 ناڤێ ههمی و ههر کهسهکێ 

 ژ دەرێ مالا خۆ دەرکهتی و 

هوزانڤانی مفا گهلهك ژ   (   .١٣٠محسن قوچان، ل بەرسفکا مە بەفر دباريت، ل ) ل کهس و کارێن خۆ بهرزەبووی((

ڤه ژی هندێ دگههينيت کو ئهڤ زورداری بتنێ ل کهسايهتيێن کورد وەرگرتينه يێن پارچێن جودايێن کوردستانێ، ئه

 پارچهکێ نهبوويه بهلکو دەولهتێن دەروبهر ههمييان ڤيايه کوردان دناڤ خۆدا ب حهلينن و ههبونا وان بهرزە بکهن.

 ههر ديسان د نموونهکا ديتردا د بێژيت:                                              

 سڤورە و دارمێو.. بهروی 

 ))رەش مێوەکا خهمل تاری 

 ل سهر دارەکی ل ئاقاری

 سهحدکرە سڤورەکی

 بهريهکا تال دڤهرنی

 ژ برسادا دژەنی..دژەنی

 : )) ههی ئێخسيری..ژاریگوتی

 نوکه هناڤێن وی دسوژن بدژوار

 ب دژواری.((

 گازيکرێ : وا سڤورە

 تو يێ برسی؟

 ل من ببورە

 نابێژی من تو يێ دينی

 يان يێ کورەی من نابينی

 ئهوێ بهرويێ ب هاڤێژە

 ههمی تهحلاتی و قرێژە

 وەرە ناڤ تاك و شاکێن من

 ل بهر سيبهرا خهملا من

 تلێين من دشرينن ب مێژە

 سڤورەی گۆت:

 نه ئهز..

 رەنگه تو يا دينی 

 نوکه خهملا تهيا ب رەوشه 

 يا ژ تهڤه دێ ههر هو مينی

 سوبهه خودان 

 دێ ئويشيێت ته ههميا دزن 

 ن رزنبهلگێن ته دێ وەريێ

 ئهگهر هات و ..

 بۆ زڤستان 

 سهرمايهکا هار  و دژوار

 ڤهما .. ڤهما

 نهبوو بوهار

 ئهڤ قولێرا من ب ددانا چێکری.

 دێ مينيتن

 گهرم و زوها تهژی بهروی 

 زڤستانا من دێ بۆريت 

 بێ شهپرزەيی و بێ تهری.

 ئا.. دار مێوێ 

 نابێژی من 

 تو ب چ دخوری ؟

 تو بخۆ نهشێی راست شين ببی

 ل هيڤيا ڤێ دارێ و دارا هه 

 ڤێ کهلهکێ 

 کهلهکا هه

 ئهگهر دێ پشت ل ته خۆيل بيتن 

 يان دێ مری . 

 ئهڤجار ههڤال..

 گهر تو نهشێی خۆ راگری

 نابێژی من ..

 (٨٥--٨٣محسن قوچان، ل بەرسفکا مە بەفر دباريت،لئهو چ وجه دێ ژ من گری .(() 

يێن  نهراستهخونه بۆ نموونه سڤورە ئاماژە دانه بۆ پێشمهرگهيی، دار مێو ئاماژە ئاماژەيێن مێژوويی دناڤدا ههنه، بهلێ ئامێژە

دانه بۆ رژێمێ، بهروو ئاماژە دانه بۆ کوردستانێ، ژبهر کو پتريا جێهێن کوردستانێ دار بهروونه ژبلی ئهڤێ چهندێ، 

ێکچواندن،هوزانڤان ههولددەت ئاخڤتنا سيمايهکێ دار بهروويێ ئهوە دارەکا گهلهکا بهێزە، لهورا ژی ب کوردستانێ هاتيه ل

رژێمێ دگهل يا پێشمهرگهکێ ديار ب کهت کو دبێژتێ: تهناهی و ئارامی ل وەلاتێ ته نينه وەرە د ناڤ چهق و تايێت من 

ژبهر کو ئارامی خوشی يا تێدا ههيی و دێ تاما دەڤێ ته خوشبيتن لێ سڤورە د بێژتێ : نه بێژە من تويێ دينی و ئهز باش ته 

 نم لێ ئهز ب حالێ خۆ گهلهکێ رازيمه .دبي

 ههر ديسان د نموونهکا ديتردا د بێژيت:

 ))ههر پێنگاڤهك ئاستهنگهکه

 پری باروڤه و باهورە

 هات و باته

 گهر زڤريم.....

 باوەربکه،

 دێ))ئهکسيرا(())گهکگامش((ی

 ژ مارا ستينم

 بۆ ته ئينم

 دا ئهز و تو..

 ههمی بوهارا نوی ببين

 زێندی ببين.

 ئهز ڤهمام ..گهر 

 يان ژی نهمام

 تو دەستێن خۆ نهداهێله

 چيروکامن..

 ژ زاروکا را دووبارەکه،

     (  .١١٦محسن قوچان، ل بەرسفکا مە بەفر دباريت،  سڤك وەرە، ل نهدەگرە((   )

گهلهکێ گلگامش وەك هێما هوزانڤانی ب کارهينايه، کو هێمايهکێ مێژوويه کو پاشايێ باژێرێ )وروك(ە . ئهو کهسهکێ 

هێز و خودان شيان بۆ کو ههمی کهسێن وی باژێری ژێ ترسيان و گلگامش ، کو نهمری دگهريا دەمێ نهمری ديتی و 

ماری لێ خواری هنگی زڤری باژێرێ خۆ و زانی کو مرن ههر يا ههيی. ئهڤجا وەکی ياديار هوزانڤانی ئهڤ هێمايه ب 

هرەما وی، کو ئهوە وەلاتێ خۆ ژ دوژمنی وەرگرم و ئاماژە دەته کارهينايه کو د بێژيت: دێ وی )گيای ژماری ستينم (م

هندێ دەمێ دبێژيت: ) گهر ئهز ڤهمان يان ژی نهمام..( ئانکو ئهگهر ههر نهگههشتينه خوشی و ئازاديا خۆ بهلێ بلا ههمی 

 کهس چيروکا مه بزانين.

 ئەنجام

 ن:  پشتی ب دوماهی هاتنا ئهڤێ ڤهکولينێ ئهم گههشتينه ئهڤان ئهنجاما

 هێما بابهتهکێ زۆرێ کهڤنه و ههر ژ کهڤندا دناڤ هوزانا کورديدا رەنگڤهدايه و بوويه رەنگڤهدانا جڤاکی.

هێما ل سهر چهندين جوران دابهش دبيت، مروڤ نهشێت ژ لايهکی ڤه ب تنێ وەربگريت، چونکی هێما د چهندين 

 ئاستاندا دهێته شلوڤهکرن.

هوزانێن جيهانێ هێما د هوزانێن )کلاسيك، نوی، نويخواز(دا هاتيه بکارهێنان د هوزانا کورديدا ژی وەکی ههمی 

 و ههر قوناغهکی ژی ل دويڤ ياسا خۆ بکارهينايه .

 د هوزانا نويخوازا کورديدا ژی گهلهك گرنگی ب هێما دايه ، ئهڤجا بۆ چ مهبهست بيت.

ويی يێن کارتێرن ل هوزانڤانان کرين و دناڤ هێمايێن مێژوويی ئهوێن د هوزانێدا خويا دبن کو ئهو بابهتێن مێژو

 هوزانێن ئهواندا رەنگڤهداين دەربرينێ ژ خهبات و بهرخودان حهز و ئازاديا نهتهوا کورد دکهت.

محسن قوچان ژی وەکی ههر هوزانڤانهکێ کورد هێمايێن مێژوويی ب کارهيناينه وڤيايه ڤێ بکارهێنانێ دناڤ   

 نوی بکاربينيت.هوزانا خۆ يا نوخواز دا بشێوەکێ 

بهايهکێ   محسن قوچان کو ئێك ژ کهسايهتيێن گروپێ )نويکرن ههروههر(ە،کو گرنگيهکا زێدە ب ڤێ چهندێ دايه،

 زێدە دايه هێمايان دناڤ هوزانێن خودا.

 

 لیستا ژێدەران

 ،هەولێر  ٢٠٠٥-١٩٨٥(، بونیاتی زمان لە شیعری هاوچەرخی کوردیدا٢٠٠٩ئازاد, ئەحمەد مەحموود)

(، پەیدابوونی رەخنەی ئەدەبی لە شیعری کلاسیکی کوردیدا تا جەنگی گێتیی یەکەم، چاپخانەی ٢٠٠٣ئامێدی،عبدوڵڵا یاسین )

  وەزارەتی پەروەردە، هەولێر  

 (، بەها ئیستاتیکییەکانی شیعر لای پیرەمێرد و شێخ نوری شێخ سالح و گوران، چاپخانەی خانی،دهوك ٢٠٠٩ئاسو، عومەر مستەفا)

 (, لادان له شيعری هاوچهرخی کورديدا،چاپخانا حاجی هاشم,ههولێر٢٠١٣مهد ئهحمهد،سافيه)محه

ێ، چاپخانا ٢٠٠٠(، هوزانا نويخازی ل دەڤهرا بادينان ژ دەستپێکێ ههتا سالا ٢٠٠٥ئهبو عوبهيد, عهبدوللا زياب)

 وەزارەتا پهروەردێ، ههولێر.

کرنا ميتۆدا رەخنا ميژوويی لسهر هوزانا نوو يا کوردی دەڤهرا (، شعر و مێژوو/ پراکتيزە٢٠١٦انتصار, نجيب جوقی)

 (،چاپخانا ترکيا ١٩٩١-١٩٧٠بههدينان)

-١٩٧٠(، رەمز لهشيعری هاوچهرخی کوردی کرمانجيی خوارووی کوردستان٢٠١٢پهخشان, سابير حهمهد)

 ههولێر -،چاپخانهی حاجی هاشم١٩٩١

 .ئێتوون دا يا روماننڤيس کوڤان سندی، چاپخانا هيڤی، ههولێر(، سيمبول د رومانا روژێن ٢٠١٦دلێر, داود فهتاح)

 ز(، رێبازێن ئهدەبی، چاپخانا هاوار، دهوك٢٠١٠هيڤی بهرواری)

(، سيميولوژيای زمانی سوفيگهری له شيعرەکانی )مهلای جزيری(دا،چاپخانا ٢٠١١مشهختی،کامهران ئيبراهيم)  

  خانی،دهوك

(کرمانجی خواروو، ١٩٧٥-١٩٥٠(، دەقی شيعری کوردی له رەوانگهی سيميۆلۆژييهوە) 2016لوقمان رەئوف) 

 چاپخانا حهمدی   

(، زانستی هێما هێما ، واتاوواتا لێکدانهوە، زانکو ٢٠٠٨مهحويی, محهمهدی ) (،سرو ٢٠٠٧محموويد, فازيل مجيد)

       سلێمانی

 سهردەم کوردستان سلێمانی   شت له شيعری گۆران دا، چاپ و پهخشی 

(, پراکتيزەکرنا رەخنا نوو يا ئهنگلو ئهمريکی لسهر تێکستێن گروپا نووکرن ههروههر ٢٠١٣نهێلی، نعمت اللە حامد)

 )رەخنه و ڤهکولين(،چاپخانا هاوار،دهوك 

 محسن قوچان، ل بهرسڤکا مه بهفر دباريت تهڤ ديوانێن محسن قوچان، چاپخانا هاوار، دهوك

،پلاماستهرێ، زانکو ١٩٩١-١٩٧٠(, جهڤهنگ دهوزانا رياليزما کوردی دا دەڤهرا بههدينان ٢٠٠٢عيماد وەيسی)خالد، 

 دهوك

 (, سيميولوژيای ناونيشان له شيعرەکانی) نهوزاد رەفعهت(دا،ههولێر ٢٠١٩خوشناو، سهرباز مهجيد)

 ولێر خوشناو،نهريمان عهبدوللا ، رەمز و مهغزا له چيروکهکانی فهرهاد پيربالدا, هه

بهدرخان سندی وەکو  -دەڤهرا بههدينان –(،ئاراستێن تهکنيکی د شعرا نوی يا کوردی دا ٢٠٠٨غازی،چنار صديق)

 ههولێر-نموونه، چاپخانا حهجی هاشم

